
1.	Dilynwch y patrwm:
Mae criced yn gyffrous, mae pêl-droed yn fwy cyffrous, ond rygbi ydy'r mwya cyffrous.
i.	mis Tachwedd - mis Rhagfyr - mis Ionawr (oer)
>
ii.	beic - beic modur - car (cyflym)
>
iii.	reis - bara - tatws (diflas)
>
iv.	afal - oren - mefus (melys)
>
v.	Ffrainc - Rwsia - Awstralia (pell)
>
vi.	adar - cŵn - plant (swnllyd)
>
vii.	darllen Cymraeg - gwrando - siarad (pwysig)
>

2.	Llenwch y bylchau:
i.	Fi ydy'r ................................... yn y teulu.
ii.	................................... ydy'r lle ................................... i siopa am fwyd.
iii.	................................................................... ydy'r rhaglen orau ar y teledu.
iv.	Caerdydd ydy'r lle ..................................................................  yng Nghymru.
v.	Yr Wyddfa ydy'r mynydd ........................................................ yng Nghymru.
vi.	................................... ydy'r ffilm fwya ...................................
vii.	................................... ydy'r lle dela yn y byd.
viii.	................................... ydy'r peth ................................... am y cwrs.


3. Darllenwch yr erthygl ac atebwch y cwestiynau. 
Agor Tŷ Bwyta yn Chicago 
Mae dwy chwaer o Gymru, Llinos a Bethan Bowen, wedi agor tŷ bwyta newydd... yn Chicago! Roedd Llinos, y chwaer hyna, yn arfer rhedeg tŷ bwyta yng Nghymru ac wedi gweithio mewn tafarn fel cogydd, ond roedd ei chwaer yn gweithio mewn banc. Mae’r ddwy wedi gadael Cymru, ac wedi symud i fyw yn Chicago erbyn hyn. 
Mae gynnyn nhw deulu yn Chicago, ac roedd hynny’n help mawr. Mi aeth Llinos i America gynta, ac roedd hi’n aros efo’i chefnder. Ar ôl mynd draw, mi wnaeth hi gymryd chwe mis i ffeindio’r lle, a chwe mis arall i gael y lle’n barod i’r cwsmer cynta. Roedd llawer o waith i’w wneud! O fewn tair wythnos iddi agor y tŷ bwyta, mi wnaeth Bethan ddŵad draw i helpu ei chwaer hi. Mi wnaethon nhw agor ‘Celtitasty’ yn 2017. 
Pa fath o dŷ bwyta sy gynnyn nhw? Yn ôl Llinos, “mae ’na ddigon o dai bwyta yn Chicago, yn gwneud bwyd o’r Eidal, bwyd Tseineaidd, bwyd Thai, felly roedd rhaid i ni fod yn wahanol. Dim ond pysgod oedd ar y fwydlen i ddechrau, ond erbyn hyn dan ni’n gwneud bwyd o Gymru. Roedd hi’n amhosib cael pysgod ffres yn Chicago! Mae Americanwyr yn licio pethau ‘gwahanol’ ac mae llawer o’r cwsmeriaid yn meddwl ein bod ni’n dŵad o Iwerddon. Ond mae ’na ddigon o luniau o fynyddoedd Cymru ar y waliau i gyd, a thipyn o Gymraeg ar y fwydlen. Does gynnon ni ddim gwefan eto, ond mi fydd honno yn Saesneg a Chymraeg hefyd, pan fydd hi’n barod.” 
Be am y dyfodol? Lle fydd Llinos a Bethan ymhen pum mlynedd, tybed? “Dw i ddim yn gwybod!” meddai Bethan, “dan ni’n rhy brysur i feddwl am hynny. Mi fasai’n braf medru dechrau tŷ bwyta arall mewn dinas arall yma. Dw i na fy chwaer ddim isio symud yn ôl adre, ac mi fasai’n anodd i ni wneud dim byd arall. Mae’r busnes yn mynd yn dda ar hyn o bryd, felly dan ni ddim yn cwyno o gwbl!” 
Pob lwc i Llinos a Bethan, ac os byddwch chi yn y ‘ddinas wyntog’, cofiwch alw heibio!

1. Yng Nghymru, roedd Bethan yn gweithio... 
a. mewn tŷ bwyta. 		b. fel cogydd. 

c. mewn tafarn. 		ch. mewn banc. 
2. Ar ôl symud i Chicago, faint o amser wnaeth Llinos ei gymryd i agor y tŷ bwyta newydd? 
a. 3 wythnos 			b. 6 mis 

c. blwyddyn 			ch. 18 mis 
3. Rŵan, maen nhw’n gwneud bwyd... 
a. Eidalaidd. 			b. môr. 

c. Tseineaidd. 			ch. Cymreig.
4. Ar hyn o bryd, mae cwsmeriaid yn medru darllen Cymraeg... 
a. ar wefan y tŷ bwyta. 	b. ar y waliau. 

c. ar y fwydlen. 		ch. mewn papurau newydd Cymraeg. 
5. Mi fasai’r ddwy chwaer yn hoffi... 
a. agor lle arall yn America. 	b. symud yn ôl i Gymru. 

c. gwneud rhywbeth arall. 	ch. agor tŷ bwyta yn y ‘ddinas wyntog’.


4.	Sgwennwch adolygiad (review) o dafarn neu gaffi bendigedig neu 	ofnadwy - gwir neu ddychmygol (imaginary).
>




4.	Sgwennwch baragraff personol: Fy hoff le.
>






Gair gan y tiwtor:
>

